
 

SAMNANGER KOMMUNE  
 

 
 

MØTEINNKALLING 
 
 

Utval: Kommunestyret 
Møtedato 06.05.2021 
Møtetid: Kl. 18:00 
Møtestad: Biblioteket på Bjørkheim 
 
Varamedlem skal ikkje møta utan nærare innkalling 
 
Forfall til møtet må meldast snarast råd til servicesenteret (tlf. 56 58 74 00 eller e-post 
postmottak@samnanger.kommune.no), som vil kalla inn varamedlem. 
 
Me ber om at alle som kan vera ugilde i ei eller fleire saker på sakslista melder frå om dette til 
servicesenteret. 
 
 
 
 
Knut Harald Frøland 
ordførar 

SAKLISTE 

 
Saker til handsaming på møtet 

 

Sak nr. Arkivsak Sakstittel Merknad 

039/2021 21/325 Faste saker  

040/2021 21/15 Status m.m. mogleg barnevernssøksmål  

041/2021 18/1745 Eigarforhold bibliotek Bjørkheim  

1 20/25 Interpellasjon til ekstraordinært Kommunestyremøte 
6 mai 

 

2 20/25 Møtetidspunkt kommunestyret - Interpellasjon  

3 20/25 Interpellasjon eldreplan  

 
 

Oversikt faste saker  

 Godkjenning av innkalling og sakliste 

 Eventuelle merknader til protokoll frå førre møte 

 Orienterings-/referatsaker 

 Utvalet sitt kvarter 

SAMNANGER KOMMUNE  
 

 
  

 

SAKSFRAMLEGG 
 

Sakshandsamar: Jan Erik Boge Arkivkode: FE-033 

Arkivsaksnr: 21/325 Løpenr: 21/3818 

Sakstype: Politisk sak  

 
 

SAKSGANG 

Styre, utval, komité m.m. Møtedato Saksnr 

Kommunestyret 06.05.2021 039/2021 

 
 

Faste saker 
 
 
Rådmannen sitt framlegg til vedtak:  

·  Møteinnkallinga og saklista vert godkjent. 

·  Orienterings-/referatsaker vert tekne til orientering. 

 
Oversikt over faste saker:  
Godkjenning av innkalling og sakliste. 
Eventuelle merknader til protokoll frå førre møte. 
Orienterings-/referatsaker. 
Utvalet sitt kvarter. 
 
Oversikt over interpellasjonar:  
Interpellasjon om menneskeverd frå Knut Høibraathen (Bygdalista) 
Interpellasjon om møtetidspunkt kommunestyret frå Arild Røen (Høgre) 
Interpellasjon om eldreplan frå Monica Tjønna og Øyvind Røen (Senterpartiet) 
 
Oversikt over orienterings-/informasjonssaker: 
Avslag endring av fartsgrense – fv. 49 – Kvamskogen 
Invitasjon til digital konferanse 02.06.2021  -  Leve heile livet og nasjonale satsingar 
Orientering om årsmelding 2020 
Veg og gangsti Hagabotnane  -   oppfølging av kommunestyrevedtak 017/2021 
Vest brann- og redningsregion  -   Protokoll frå årsmøtet tirsdag 27. april 2021 

SAMNANGER KOMMUNE  
 

 
  

 

SAKSFRAMLEGG 
 

Sakshandsamar: Jan Erik Boge Arkivkode: FA-F47 

Arkivsaksnr: 21/15 Løpenr: 21/3642 

Sakstype: Politisk sak  

 
 

SAKSGANG 

Styre, utval, komité m.m. Møtedato Saksnr 

Kommunestyret 06.05.2021 040/2021 

 
 

Status m.m. mogleg barnevernssøksmål 
 
 
Rådmannen sitt framlegg til vedtak: 
Saka vert lagt fram utan framlegg til vedtak.   
 
 
Dokument som er vedlagt: 
Statusrapport 2021-05-03 frå SimonsenVogtWiig  -  Varsel om søksmål barnevernssak 
 
Kva saka gjeld: 
Kommunestyret vedtok 22.04.2021 følgjande i sak 023/2021 «Økonomirapportering pr. mars 2021»:  
«Det blir gjennomført eit ekstramøte i kommunestyret torsdag 06.05.2021 kl. 18.00. Tema for møtet 
er sak om mogleg barnevernssøksmål. I møtet skal kommunestyret ha lagt fram ein full 
statusrapport, ei risikovurdering av situasjonen og ei beskriving av kva pengebruken så langt har gått 
med til. Det blir sett av ei ramme på inntil 50 000 kroner inkl. gjennomføring av møtet der advokat 
eventuelt er med og orienterer.»  
 
Bakgrunn:  
Kommunestyret handsama 28.01.2021 sak 004/2021 «Varsel om søksmål». Saka gjaldt 
søksmålsvarsel frå advokat Endre Rutledal. Varselet gjeld skadeerstatning. På dette møtet fekk 
kommunestyret ei orientering om saka av advokat/partner i Advokatfirmaet Simonsen Vogt Wiig, 
Bjarte Grønlien. Kommunestyret gjorde følgjande vedtak:  
 
 «KS 004/2021 Vedtak:  

1. Samnanger kommune tek til etterretning søksmålsvarsel av 21.12.2020 frå advokat Endre 
Rutledal. Varselet gjeld krav om skadeerstatning.  

2. Samnanger kommune forlengjer med dette foreldingsfristen for krav framsett fram til og med 
15. juni 2021. Fristforlenginga får verknad frå dato for dette vedtaket, og får ikkje verknad for 
krav som allereie er forelda. Fristforlenginga inneberer ikkje ei erkjenning av erstatningsansvar. 
Formålet med fristforlenginga er at partane skal få høve til å gjere naudsynte avklaringar før 
rettsleg handsaming. Dette vil venteleg medføre ei meir avgrensa og målretta handsaming av 
dei for saka relevante spørsmål.  

3. Spørsmålet om suspensjon av foreldingsfristen blei første gong handsama av Samnanger 

kommunestyre hausten 2020. Kommunen hadde då nyleg lagt bak seg ein lang periode der 
barnevernsakene hadde stått sentralt, og der kommunen på eige initiativ hadde gjennomført 
granskingar og utgreiingar. Barnevernsakene har vore krevjande for heile samfunnet, og det 
var på dette tidspunkt ikkje ynskjeleg å suspendere foreldingsfrist før ein var viss på 
konsekvensane av ei forlenging av foreldingsfristen.  

4. Samnanger kommune har tidlegare vedteke å gje dei berørte partane ein pengesum kvar. Dette 
var tufta på det synspunkt at rapporten frå Barneadvokatene DA viste at Samnanger kommune 
si barnevernteneste hadde gjort feil, og at det ut frå eit rettferdsomsyn var rett å gje eit plaster 
på såret for desse feila. Når no kommunen blir saksøkt er det ein ny situasjon, som krev at 
kommunen følgjer dei spelereglane som gjeld når ein blir saksøkt. Samnanger kommune har for 
dette formål engasjert advokat/partner i Advokatfirmaet Simonsen Vogt Wiig, Bjarte Grønlien.  

5. Søksmålsvarselet er blant anna tufta på det syn at det var feil å foreta omsorgsovertaking i 
sakene det varsla søksmålet gjeld. Spørsmålet om omsorgsovertaking vart avgjort i 
Fylkesnemnda. Fylkesnemnda vedtok omsorgsovertaking. Vedtaket vart seinare stadfesta av 
domstolane. Samnanger kommune meiner difor at det er staten, og ikkje Samnanger kommune, 
som er ansvarleg for eit eventuelt erstatningskrav. Om det føreligg grunnlag for å halde 
kommunen erstatningsrettsleg ansvarleg, tek ikkje Samnanger kommune stilling til, då 
kommunen legg til grunn at dette er hovudspørsmålet som skal handsamast i rettsapparatet 
som følgje av det varsla søksmålet.  

6. Det er viktig å understreke at Samnanger kommune har til hensikt å gjere opp for seg, dersom 
dei feila Samnanger kommune har gjort inneber eit erstatningsansvar for kommunen. 
Samnanger kommune vil likevel undersøkje mogelegheitene for å trekkje inn staten for å ta sin 
del av det eventuelle erstatningsrettslege og moralske ansvaret, jf. punkt 5.  

7. Samnanger kommunestyre gjev rådmannen fullmakt til å ta dei løpande avgjerder i saka, 
herunder fullmakt til eventuell vidare forlenging av foreldelsesfristen. Rådmannen held 
ordføraren løpande orientert, og ordføraren kallar inn til ekstraordinært kommunestyremøte 
dersom det skjer noko som tilseier politisk handsaming.» 

 
I kommunestyresak 023/2021 gjekk det fram at det pr. mars 2021 har påløpt kr 556 000 i 
advokatutgifter.  
 
Statusrapport/utgreiing frå Advokatfirmaet Simonsen Vogt Wiig 
Advokatfirmaet Simonsen Vogt Wiig har på bakgrunn av kommunestyret sitt vedtak 22.04.2021 
utarbeidd ein statusrapport med diverse informasjon om saka. Rapporten er datert 03.05.2021, og 
følgjer vedlagt.   

SAMNANGER KOMMUNE  
 

 
  

 

SAKSFRAMLEGG 
 

Sakshandsamar: Knut Harald Frøland Arkivkode: FE-613 

Arkivsaksnr: 18/1745 Løpenr: 21/3798 

Sakstype: Politisk sak  

 
 

SAKSGANG 

Styre, utval, komité m.m. Møtedato Saksnr 

Kommunestyret 06.05.2021 041/2021 

 
 

Eigarforhold bibliotek Bjørkheim 
 
 
Ordføraren sitt framlegg til vedtak: 
Saka vert lagt fram utan framlegg til vedtak.  
 
 
Kva saka gjeld: 
Kommunestyret vedtok 22.04.2021 i sak 023/21 at det skal gjennomførast eit ekstra 
kommunestyremøte 06.05.2021. Det går fram av vedtaket at det i ekstramøtet mellom anna skal 
koma opp eit punkt som går på eigarforhold bibliotek Bjørkheim.  
 
Ordføraren vil orientera nærmare om saka i ekstramøtet 06.05.2021.  
 
 
 
      


